Рафти иљрои уҳдадориҳои Тољикистон дар назди Конвенсияи Созмони Миллали Муттаҳид (СММ) оид ба таѓйирёбии иқлим

Сафаров Маҳмад Табарович - Директори Муассисаи давлатии обуҳавошиносї, Ҳамоҳангсози миллиии  Конвенсияи меъёрии СММ оид ба таѓйирёбии иќлим
Њукумати Љумњурии Тољикистон  ба масъалањои  њифз ва истифодаи самараноки захирањои табиї таваљљўҳи калон зоҳир менамояд ва хусусан аз тарафи Президенти Љумњурии Тољикистон Љаноби Олї, мўњтарам Эмомалї Рањмон аз минбарҳои баланди сатҳи миллї, минтаќавї ва глобалї масъалаи ҳифзу бењдошти муњити зист борҳо таъкид карда шуда, љомеъаи љањониро барои пешгирї ва мутобиқгардонии бахшҳои мухталифи муҳитҳои табиї ва иқтисодию  иљтимої ба таъсири таѓйирёбии иқлим даъват намудааст.

Таъсири таѓйирёбии иќлим  ба Тољикистон ба таври гуворо мушоҳида шуда истодааст. Тез-тез ба амал омадани офатњои табиї, босуръат обшавии пиряхњо, обхезињо, хушксолињо ва падидаҳои флокатовари гидрометеорологї таъсири манфии худро ба амнияти озуќаворї, захирањои обї ва энергетикї, солимии ањолї расонида истодааст.   

Њамроњшавї ба Конвенсияи меъёрии СММ оид ба таѓйирёбии иќлим, шомил шудан ба Протоколи Киото, тайёр намудани ахбороти якум ва дуюми миллї оид ба таѓйирёбии иќлим дар Тољикистон, тасдиќ намудани Наќшаи миллии фаъолияти Љумњурии Тољикистон оид ба паст намудани оќибатњои таѓйирёби  иќлим  сиёсати Љумњурии Тољикистонро дар ин самт нишон медињад.

Њукумати љумњурї дар самти уњдадорињо оид ба Конвенсияи С ММ оид ба таѓйирёбии иќлим тадбирњои паст намудани таъсири антропогенї ба иќлим, зиёд намудани љангалзорњо, бењдошти солимии љомеа ва мутобиќшавї ба таѓйирёбии иќлимро андешида истодааст.

Сабаби асосии таѓйирёбии иқлим  фаъолияти инсон дар сайёра  буда, ба ифлосшавии атмосфера боис гардида аст. Болоравии ҳарорати ҳаво ба микдори 2-3°С дар дурнамои миёнамуҳлат деградатсияи пиряхҳоро пурзўр намуда, боиси аз байн рафтани ҳазорҳо пиряхҳои хўрд мегардад. Дар марҳалаи аввали обшавии пиряхҳо сатҳи оби дарёҳои људогона баланд шуда, коҳиши оби дарёҳои дигарро љуброн менамояд, вале баъдан дар бисёр дарёҳо камшавии фољеаомези серобї оѓоз мегардад. 
Боиси ташвиш аст, ки вазъи мавҷуда тамоюли густариш дорад. Олимон пешгӯӣ кардаанд, ки дар ҳар ду даҳсолаи оянда ҳарорат тақрибан 0,20С гарм мешавад. Коршиносон ҳушдор медиҳанд, ки тағийрёбии иқлим дар ниҳояти кор тамоми кӯшишҳоро дар самти мубориза бо камбизоатӣ камсамар ва ҳатто ночиз хоҳад гардонд. Мувофиқи маълумоте, ки дар Гузориши Созмони Милали Муттаҳид доир ба рушди инсон дар соли 2007-ум омадааст, дар натиҷаи гармшавии умумӣ тақрибан 332 миллион сокинони минтақаҳои назди соҳил ба муҳоҷирони экологӣ мубаддал гардида, 1,8 миллиард сокинони сайёра аз дастрасӣ ба оби нӯшиданӣ маҳрум хоҳанд шуд.

Дар давоми 60 соли охир ҳарорати миёнаи солонаи ҳаво дар кишвари мо то 1 дараҷа баланд шуда, шумораи рӯзҳои боришоти сел афзудааст ва офатҳои табиии марбут ба об, ки зиёни иқтисодии онҳо дар навбати худ имкониятҳои кишварро барои ноил шудан ба рушди устувор коҳиш медиҳад, зиёд гардидаанд.

Љумҳурии Тоҷикистон дар байни 200 кишвари ҷаҳон аз рӯи партовҳои қиёсии дуоксиди карбон дар ҷои 150-ум қарор дошта, ба гурӯҳи кишварҳои хориҷкунандаи ҳаҷми ночизи партови гази парникӣ шомил аст. Партови газҳои парникӣ дар Тоҷикистон ба ҳар нафар аз меъёри миёнаи ҷаҳонӣ хеле кам (соле камтар аз 1 тонна ба сари ҳар одам) буда, кишвари мо дар Осиёи Марказӣ аз рӯи ҳаҷми партовҳо ҷои охирро ишғол мекунад ва ҳиссаи он дар миқёси минтақа камтар аз 5 фоизро ташкил медиҳад, ки ин пеш аз ҳама, ба истифодаи гидроэнергетика вобаста  аст. Зеро беш аз 95 фоизи энергия дар мамлакати мо дар нерӯгоҳҳои барқи обӣ истеҳсол карда мешавад, ки онҳо бархилофи нерӯгоҳҳои барқи гармӣ манбаи партовҳои зарарнок намебошанд.

Дар баробари ин, бояд гуфт, ки ҳиссаи асосии партовҳо ба кишварҳои аз ҷиҳати иқтисодӣ мутараққӣ рост меояд, вале зарари онҳо ба тамоми аҳли сайёра паҳн мегардад. 
Тавре ки зикр гардид, саҳми Тоҷикистон дар тағйирёбии иқлим ночиз аст, вале Ҳукумати Ҷумҳурии Тоҷикистон бо дарки амиқи моҳияти проблемаи мазкур ва оқибатҳои манфии он барои инсоният дар чорабиниҳои байналмилалие, ки барои ҳаллу фасли ин масъала нигаронида шудаанд, фаъолона ширкат менамояд.
 Кишвари мо дар ҳайси аъзои Конвенсияи қолабии Созмони Милали Муттаҳид  (1998) дар бораи тағйирёбии иқлим ва Протоколи Киото (2008), ки аз рўи андозаи ихрољи газҳои парникї ба замимаи яки конвенсияи зикршуда шомил намегардад, вале ӯҳдадориҳои зеринро ба зимма гирифтааст:

- бақайдгирии манбаҳои газҳои парникї;

- љорї намудани технологияи сарфаи энергия дар биноҳои истиқоматї ва иншоотҳои истеҳсолї;

- дастгирии лоиҳаҳои мутобиқгардонї ва лоиҳаҳои ба паст гардонидани ихрољи газҳои парникї мусоидаткунанда;

- мусоидат ба истифодаи манбаҳои барқароршавандаи энергетикї ва рушди соҳаҳои камихрољи газҳои парникї.
Ҳамчунин, Ҳукумат барои мутобиќ гардондани бахшњои  иќтисодї ва иљтимої   аз  оқибатҳои тағйирёбии иқлим соли 2003 «Нақшаи миллии амали Ҷумҳурии Тоҷикистон оиди мутобиќшавии ба таѓирёбии иќлим»-ро  таҳия ва тасдиқ кард, ки он дар робита ба ҳаллу фасли масъалаҳои марбут ба тағйирёбии иқлим афзалиятҳои асосиро муайян менамояд.

Гузориши Якум ва Дуюми миллии Ҷумҳурии Тоҷикистон оид ба Конвенсияи қолабии СММ дар бораи тағйирёбии иқлим пешниҳод гардиданд. Дар натиҷаи онҳо ба иштирокдорон дар бораи ҳаҷм ва суръати партови газҳои парникӣ, коҳишёбии захираҳои табиӣ, иқтисод ва тандурустии аҳолӣ вобаста ба тағйирёбии иқлим, инчунин дар бораи тадбирҳои татбиқшаванда ва ба нақша гирифташавандаи сабук гардонидани оқибатҳои ин зуҳурот иттилоъ дода шуданд. 

Ҳукумати кишвари мо барои баланд бардоштани маданияти сарфаи энергия ва ҷорӣ кардани технологияи каммасрафи энергия, инчунин истифодаи манбаъҳои барқароршавандаи энергия тадбирҳои муоссир андешидааст. Дар робита ба ин, аллакай дар кишвар санадҳо ва барномаҳои махсус қабул карда шудаанд.

Тољикистон дар бобати ба даст овардани Ҳадафҳои Рушди Ҳазорсола аз љумлаи ҳашт мамлакати озмоишї (пилотї) ба шумор меравад. Вобаста ба ин, дар мамлакати мо Стратегияи миллии рушд барои  давраи то соли 2015 қабул карда шудааст. Барномаи мазкур ҳуљљати асосии стратегї буда, афзалиятҳо ва самтҳои умумии сиёсати давлатро муайян менамояд, ки  ба рушди устувори иқтисодї, осонгардонии дастрасии аҳолї ба хизматрасониҳои асосии иљтимої ва паст кардани сатҳи камбизоатї равона шудааст. Ғайр аз ин, тамоми назарияҳо, стратегияҳо ва барномаҳои рушди мамлакат, фаъолияти тамоми мақомоти идораи давлатї, аз љумла Барномаи сеюми миёнамўҳлати стратегии кам кардани сатҳи камбизоатї дар давраи солҳои 2010-2012 аз Стратегияи миллии рушд сарчашма мегиранд. 

Барномаҳои миллии рушд ва нақшаҳои амали љумҳурии Тољикистон, аз љумла доир ба беҳдошти муҳити зист, биёбоншавї, идоракунии обхезї, ҳифзи қабати озон, тарбия ва маърифати экологии аҳолї ва гайра далели афзалият ва аҳамияти фаровони татбиқи чораандешиҳои вобаста ба пешгирї ва паст намудани оқибатҳои номусоиди фалокатҳои табиии марбут ба таъсири иқлим ва тагйирёбии иқлим  аст.

Марҳалаи ҳозираи стратегияи мутобиқсозї, асосан муайян намудани тадбирҳои аввалияи мутобиқсозии имконпазиреро дар бар мегирад, ки бояд бо мақсади бартарафсозии оқибатҳои тагйирёбии иқлим ва мусоидат ба рушди устувори кишвар татбиқ ва амалї гарданд. Дар марҳилаҳои минбаъдаи таҳияи стратегия васеъ кардан, санљиш ва муайян кардани љузъиёти чорабиниҳои мутобиқсозї пешбинї мешавад.

Максади стратегияи мутобиқсозї таҳияи тадбирҳои маљмўии таъсирбахшест, ки метавонанд ба коҳиши таъсирпазирии захираҳои табиї, соҳаҳои иқтисодї ва саломатии аҳолї дар шароити тагйирёбии иқлим мусоидат карда, рушди устувори кишварро таъмин намоянд.

Тадбирҳои таҳияшуда ба мақомоти љумҳуриявї, ноҳиявї, маҳаллї ва ҳамчунин бахшї, институтсионалї, љамъиятї ва инфиродї нигаронида шуда, истифодаи оқилонаи захираҳои табиї, аз қабили захираҳои обї,  замин,  чарогоҳҳо ва экосистемаҳоро дар шароити таѓйирёбии иқлим нишон медиҳад. 

Арзёбии таъсирпазирї аз тағйирёбии иқлим нишон медиҳад, ки дар дурнамои миёнмўҳлат захираҳои оби Тољикистон дар ҳудуди ҳавзаҳои дарёҳои Вахш, Кофарниҳон, Қизилсу, Зарафшон ва ғайра кам хоҳад шуд. Дар минтақаҳои људогона ин тамоюл мумкин аст љанбаи бисёр хатарнок пайдо кунад. Коҳиши эҳтимолии миқдори оби дарёҳо дар фасли тобистон нисбат ба меъёр хеле зиёд хоҳад шуд.
Таи 50 соли охир ба сабаби тағйирёбии глобалии иқлим деградатсияи пиряхҳо мушоҳида шудаст. Коҳишёбии пиряхҳо ба обнокии дарёҳое, ки қисми бештари оби худро аз пирях мегиранд, таъсир мегузорад. Эҳтимол меравад, ки дар сурати гармшавии иқлим ба андозаи 2°С, масоҳати яхбандии кишвар метавонад зиёда аз 20% коҳиш ёбад.

Бинобар ин, мо бо љараёни мураккабе сару кор пайдо мекунем, ки хосса барои таҳияи пешбиниҳои дарозмуддати обнокии дарёҳои Тољикистон, ташкили мушоҳидаҳои мунтазамро тақозо менамояд ва чорабиниҳое, ки метавонанд раванди фалокатовари таѓйирёбии иқлимро дар Тољикистон ва минтақаи Осиёи Марказї пешгирї хоҳад намуд инҳоянд:

- бунёд ва барқарор намудани бешазорҳо дар минтақаи шаклгирии дарёҳо;

- бунёди обанборҳо, љиҳати ба танзим даровардани рељаи оби дарёҳои ҳавзаи баҳри Арал ва фароҳам овардани шароити мусоид барои иқлими муътадил;

- истифодаи маводҳои сохтмонї ва рўйпўшкунандаи роҳсозї, ки ба фурўъ бурдани гази карбон аз муҳит мусоидат менамоянд.
Мутобиқи арзёбии имрўза дар ҳудуди кишвар бештар аз 35 пиряхи ҳаракаткунанда вуљуд дорад, ки гоҳ-гоҳ хатари банд кардани маљрои обро дар қисматҳои болоии дарёҳои кўҳї ва хавфи сар задани обхезиро дар натиљаи канда шудани кўлҳои пиряхї ба вуљуд меоранд.
Аз ин љост, ки гузаронидани маљмўи чорабиниҳо оид ба пешбинии ҳаракати хатарноки пиряхҳо дар асоси таҳқиқоти мақсадноки яхшиносї зарурат дорад.
Моҳияти масъаларо ба назар гирифта Ҳукумати Љумҳурии Тољикистон «Барномаи давлатї оид ба омўзиш ва нигоҳдории пиряхҳои Тољикистон барои солҳои 2010-2030» -ро ба тавсиб расонид, ки ҳоло дар доираи он корҳо ташкилию татқиқотї гузаронида шуда истодааст. 
Дар доираи чорабиниҳои Барнома корҳои барфченкунї дар минтақаҳои мухталифи љумҳурї, аз қабилї мавзеъҳои Такоб, Хоља-обигарм, Гуркеи ва Майхураи ноҳияи Варзоб, Обихингов ва  Лайрони ноҳияи Тавилдара, Обихингов - ноҳияҳои Нуробод-Тавилдара, Хумроги – ноҳияи Ванљ ва Гунти – ноҳияи Навобод ба роҳ монда шуд.
Мутобиқи Нақшаи чорабиниҳо оид ба тадбиқи Барномаи давлатї, «Барномаи муштараки омўзиши пиряхҳои Скогач ва Ѓармо дар соли 2011» таҳия ва қабул гардид, ки ҳоло корҳои омодагї барои гузаронидани экспедитсияи зикргардида идома дорад. 

Дар ҳамкорї бо олимону мутахассисони љумҳурї ва хориљї «Экспедитсияи сеюми геофизикї дар Помир барои солҳои 2012-2017» ба нақша гирифта шудааст, ки Тавофуқнома дар бораи баргузории он мавриди гузариш аз расмиёти давлатї қарор дорад.
Тавре, ки Президенти Љумҳурии Тољикистон Эмомалї Раҳмон дар Конфронси 15-уми љонибҳои Конвенсияи қолабии Созмони Миллалї Муттаҳид оид ба таѓйирёбии иқлим қайд намуданд «Бо дарназардошти фољиаи воқеии баҳри Арал мо набояд ба нобудшавии пиряхҳо, ки манбаи асосии ҳаёт дар Осиёи Марказї мебошанд, роҳ диҳем. Аз ин рў, зарурати таъсиси Хазинаи байналмилалии ҳифзи пиряхҳоро, ки метавонад кўшиши кишварҳои минтақа ва созмонҳои байналмилалиро дар ин бахши муҳими стратегї муттаҳид намояд, ногузир мешуморем». 
Гидроэнергетика яке аз соҳаҳои асосии иқтисоди Тољикистон ба шумор меравад. Кишвари мо, ки иқтидори азими захираҳои гидроэнергетикиро дорост, имрўз танҳо 5 фоизи онро истифода мебарад. Обанборҳои мављуда дар  низоми истеҳсоли энергияи электрикї дар НБО ва обёрии заминҳо кор мекунанд, илова бар ин онҳо дар ҳифозат аз обхезї, инкишофи хољагии моҳипарварї, осоишу истироҳат ва обрасонии техникию маишї нақши бузургро иљро мекунанд.
Дар љараёни таҳқиқот маълум шудааст, ки иншооти бузурги НБО дар муқобили таъсири омилҳои иқлимї ва тағйирёбии обнокии дарёҳо аз НБО хурд дида устувортаранд. 
Дар оянда барои фаъолияти мўътадили гидроэнергетика дар шароити тағйирёбии иқлим тадбирҳои асосии мутобиқшавии пешбинї шудааст, ки иљрои онҳо метавонад амнияти соҳаро таъмин созад.
Рушди ҳамаљонибаи соҳаи гидроэнергетика бо истифодаи имконияти навъҳои дигари энергияи барқароршаванда - қувваи шамол ва  офтоб имкон хоҳад дод, ки на танҳо имкониятҳои мо барои дастрасї ба энергия бештар гардонида шаванд, балки ба фаъолияти самарабахшу босуботи шабакаҳои энергетикї ва хеле кам кардани партовҳои зарарнок ба ҳаво мусоидат намоянд. Ин аз љумлаи вазифаҳои муҳимтарини ба даст овардани ҳадафҳои Рушди ҳазорсола ва то ҳадди имкон кам кардани оқибатҳои ногувори тағйирёбии иқлим мебошад.

Об неъмати бебаҳо ва ҳаётан муҳим мебошад, ки тамоми ҳадафҳои Рушди ҳазорсоларо ба ҳам мепайвандад. Имрўз дар шароити шиддат гирифтани проблемаи нарасидани об ва тағйир ёфтани иқлим, ки ба захираҳои оби тоза таъсири манфї мерасонад, масъалаи таъминоти аҳолї бо об ва рушди соҳаҳои иқтисодиёт, ки ба об вобаста мебошанд, торафт љиддитар мегардад.
Тољикистон сиёсати кунунии худро ба ҳалли масъалаҳои мувофиқгардонї ба таѓйирёбии иқлим равона намуда, ба амали гардонидани «Барномаи пилотї оид ба мутобиқгардонї ба таѓйирёбии иқлим» шурўъ намуд, ки амали барномаи мазкур ба рушди фаъолият дар марҳилаи аввал имконият хоҳад дод. 
Барнома ба ҳалли масъалаи таъсири номатлуби таѓйирёбии иқлим ба рушди бахшҳои иљтимої-иқтисодї ва коҳиш додани сатҳи камбизоатии аҳолї, арзёбї ва таҳлили сохторҳои дахлдор дар сатҳи миллї, мавқеъи дониш ва малакаҳои миллї дар раванди мутобиқгардонї ба таѓйирёбии иқлим, инчунин  мавқеъ ва саҳми  занон дар амалигардонии стратегия оид ба рўзѓори устувор дар шароити таѓйирёбии иқлим ва муҳити зист нигаронида шудааст.

